
BO‘LAJAK PEDAGOG 
KADRLARNING BOSHQARUV 

KOMPETENTLIGINI 
RIVOJLANTIRISHNING 

NAZARIY ASOSLARI
Jalolova Feruza Mirkamol qizi

Toshkent davlat iqtisodiyot universiteti
tayanch doktoranti

Annotatsiya: Ushbu maqolada bo‘lajak pedagog kadrlarning boshqaruv kompetentligini rivojlantirishning nazariy asos
lari yoritilgan. Maqolada boshqaruv kompetentligining ta’lim jarayonida tutgan o‘rni, uning pedagogik faoliyat samarador-
ligini oshirishdagi roli hamda zamonaviy nazariy yondashuvlar tahlil qilingan. Shuningdek, xorijiy va milliy adabiyotlarda 
berilgan ilmiy qarashlar asosida boshqaruv kompetentligini shakllantirishning metodologik va didaktik jihatlari izohlangan. 
Tadqiqotda bo‘lajak pedagoglarning kasbiy rivojida nazariy bilimlar bilan bir qatorda boshqaruv malakalari ham muhim 
omil ekanligi asoslab berilgan.

Kalit so‘zlar: boshqaruv kompetentligi, pedagog kadrlar, nazariy asoslar, ta’lim jarayoni, kasbiy rivojlanish, menejment, 
didaktik yondashuv, innovatsiya, xorijiy tajriba, samaradorlik.
Abstract: This article examines the theoretical foundations of developing managerial competence among future ped-
agogical staff. It highlights the importance of managerial skills in the educational process, their role in enhancing the 
effectiveness of teaching activities, and analyzes modern theoretical approaches. Based on national and international 
literature, the study explains methodological and didactic aspects of shaping managerial competence. The research jus-
tifies that managerial skills, along with theoretical knowledge, are crucial for the professional growth of future teachers.

Key words: managerial competence, pedagogical staff, theoretical foundations, educational process, professional devel-
opment, management, didactic approach, innovation, international experience, effectiveness.
Аннотация: В статье рассматриваются теоретические основы развития управленческой компетентности будущих 
педагогических кадров. Анализируется роль управленческих навыков в образовательном процессе, их значение 
для повышения эффективности педагогической деятельности, а также современные теоретические подходы к 
данному вопросу. На основе отечественных и зарубежных исследований раскрыты методологические и дидакти-
ческие аспекты формирования управленческой компетентности. В работе обосновано, что для профессиональ-
ного становления будущего педагога наряду с теоретическими знаниями ключевое значение имеют управленче-
ские умения.

Ключевые слова: управленческая компетентность, педагогические кадры, теоретические основы, образова-
тельный процесс, профессиональное развитие, менеджмент, дидактический подход, инновации, зарубежный 
опыт, эффективность.

KIRISH
Globallashuv va innovatsion taraqqiyot sharoitida ta’lim tizimida faoliyat olib boruvchi bo‘lajak pedagog 

kadrlarning kasbiy mahorati, bilim va ko‘nikmalari bilan bir qatorda ularning boshqaruv kompetentligini rivojlan-
tirish masalasi dolzarb ahamiyat kasb etmoqda. Ta’lim sifati va samaradorligi bevosita pedagog kadrlarning 
nafaqat o‘z fanidan chuqur bilimga, balki ta’lim jarayonini to‘g‘ri tashkil etish, jamoani boshqarish, kommunikativ 
munosabatlarni yo‘lga qo‘yish va qaror qabul qilish qobiliyatlariga ham bog‘liqdir. Shu bois boshqaruv kompe-
tentligining nazariy asoslarini ilmiy jihatdan o‘rganish, uni ta’lim jarayonida shakllantirish yo‘llarini aniqlash 
hozirgi davrning eng muhim ilmiy-amaliy vazifalaridan biri hisoblanadi.

Boshqaruv kompetentligini rivojlantirishning nazariy asoslarini tahlil qilish jarayonida pedagogik menej-
ment nazariyalari, didaktik yondashuvlar hamda ta’lim psixologiyasiga oid qarashlar alohida o‘rin tutadi. Bu 
nazariy qarashlar kelajakda pedagogning o‘z kasbiy faoliyatida samarali ishlashi, ta’lim muassasasining ijtimoiy-
madaniy rivojlanishida faol ishtirok etishi va innovatsion yondashuvlarni joriy etishida mustahkam poydevor 
bo‘lib xizmat qiladi.

O‘zbekiston Respublikasi Prezidentining “Ta’lim sifatini oshirish va pedagog kadrlarni yangi davr talab-
lari asosida tayyorlash chora-tadbirlari to‘g‘risida”gi qaror va farmonlarida ham bu masalaga alohida e’tibor 

qaratilgan. Xususan, bo‘lajak pedagoglarda zamonaviy boshqaruv kompetentligini shakllantirish orqali ularning 
kasbiy faoliyatini samarali tashkil etish, innovatsion ta’lim texnologiyalaridan foydalanish hamda xalqaro tajri
balarni amaliyotga tatbiq etish yo‘nalishida bir qator vazifalar belgilab berilgan.

Demak, bo‘lajak pedagog kadrlarning boshqaruv kompetentligini rivojlantirishning nazariy asoslarini chuqur 
o‘rganish ularning kasbiy shakllanishida muhim bosqich bo‘lib, pedagogik faoliyatning samaradorligini oshirish, 
ta’lim tizimida raqobatbardosh kadrlar tayyorlash va kelajakda xalqaro standartlarga mos ta’lim muhitini shakl-
lantirish uchun ilmiy zaruratdir.

MAVZUGA OID ADABIYOTLAR SHARHI
Avvalo, “boshqaruv” tushunchasiga to‘xtalsak, “Boshqaruv – bu samaradorlikni oshirishga qaratilgan 

strategik rejalashtirish va nazorat jarayoni” , deb ta’kidlaydi A.Yusupov o‘zining doktorlik dissertatsiyasida. Biz 
ham A. Yusupovning ta’kidiga suyanib, boshqaruvni resurslarni maqsadga yo‘naltirish, strategik rejalashtirish 
va nazorat mexanizmlarini uzviy muvofiqlashtirish orqali natijadorlikni ta’minlaydigan, ma’lumot va tahlilga 
tayanuvchi hamda qayta aloqa (feedback) asosida adaptiv ravishda takomillashuvchi integrativ jarayon sifatida 
talqin qilamiz.

“Boshqaruv” fan sifatida shakllangunga qadar o‘tgan davrlarda ham ushbu jarayonning tub mohiyati va 
mazmunini tushungan va amaliyotda qo‘llagan, turli tarkibdagi insonlar guruhlariga muvaffaqiyatli rahbarlik 
qilgan, o‘z tajriba va nuqtai nazarlarini kelajak avlodga meros sifatida qoldirgan buyuk shaxslar bo‘lganki, 
ularning g‘oyalarini o‘rganish muhim ahamiyat kasb etadi. S.Turg‘unovning ta’kidlashicha ana shunday sifat-
larga ega shaxslardan biri Sohibqiron Amir Temurdir. Tarixiy adabiyotlar, jumladan “Temur tuzuklari”ni o‘rganish 
orqali, boshqaruvning o‘ziga xos xususiyatlarini tahlil qilish mumkin Darhaqiqat, biz tadqiqotimiz jarayonida 
aniqladikki, boshqaruv kompetentligi shakllanmagan pedagog bitiruvchi, amaliyotda faqat metodik bilimlar bilan 
cheklanib qoladi va zamonaviy ta’lim muassasasining ko‘p qirrali talablariga moslasha olmaydi. Haqiqatdan 
ham, raqobatbardosh pedagog-menejer tayyorlash – nafaqat mehnat bozorining, balki milliy ta’lim strategiyasi
ning ham ilmiy-tashkiliy asoslaridan biri hisoblanadi. Shu nuqtai nazardan, bo‘lajak pedagoglarda boshqaruv 
kompetentligini shakllantirish – ta’lim sifatini ta’minlash, innovatsion islohotlarni hayotga tatbiq etish va barqaror 
kadr siyosati olib borishning ilmiy jihatdan asoslangan, strategik zarurat sifatida namoyon bo‘ladi.

“Kompetentlik” tushunchasi zamonaviy pedagogika, psixologiya va boshqaruv ilmida inson faoliyati-
ning samaradorligini belgilovchi muhim kategoriyalardan biri hisoblanadi. Bu atama lotincha “competentia” 
– “muvofiqlik”, “qobiliyat”, “huquq” ma’nolarini anglatadi. Ilmiy adabiyotlarda kompetentlik ko‘p hollarda bilim, 
ko‘nikma, malakalar majmuasi emas, balki insonning muayyan faoliyat sohasida muvaffaqiyatli ish olib borishga 
qobilligini belgilaydigan integral xususiyat sifatida ta’riflanadi. 

“Kompetensiya” va “kompetentlik” tushunchalari yagona ta’rifga ega emas va olimlar mazkur tushun-
chalarni turli nuqtai nazarda ko‘rib chiqadilar. Lug‘atlarda va ma’lumotnomalarda berilgan ta’rifga ko‘ra, Kompe-
tensiya (lotincha competo - mos, qobiliyatli, bilimdon) - ma’lum bir faoliyat sohasidagi bilim, ta’lim yoki tajribani 
anglatadi. Kompetentlik (lot. competere - erishish, yondashuv) - qandaydir bir shaxs tomonidan yaxshi egal-
langan bilimlar doirasi; kishining vakolatlari va huquqlari doirasi; vakolatli mutaxassis; tegishli vakolatlarga ega 
kishi. 

G.N.Ibragimovaning so‘zlariga ko‘ra, kompetensiya – lot. (competo – erishyapman, munosibman, loyiqman) 
degan ma’noni bildirib, fan bo‘yicha egallagan nazariy bilim, amaliy ko‘nikma va malakalarni kundalik hayotida 
duch keladigan amaliy va nazariy masalalarni yechishda foydalanib, amaliyotda qo‘llay olishdir. Bizningcha, 
G.N.Ibragimova kompetensiya ta’rifini nazariy bilimlar, amaliy ko‘nikma va malakalar real muammolarni hal 
etish jarayonida integratsiyalashgan holda namoyon bo‘ladigan, shaxsning kognitiv va operatsion komponent-
lari o‘zaro uyg‘un ishlashi orqali kontekstga mos transfer hamda natijadorlikni ta’minlaydigan tizimli qobiliyat 
sifatida ilmiy jihatdan talqin qilgan.

N.M.Muslimovning fikricha esa inglizcha “competence” tushunchasining lug‘aviy ma’nosi “qobiliyat” 
demakdir, biroq kompetensiya atamasi bilim, ko‘nikma, mahorat va qobiliyatni ifoda etishga xizmat qiladi. 
Darhaqiqat, N.M.Muslimovning kompetensiya tushunchasiga oid ta’rifida atamaning semantik va pedagogik 
mazmunini farqlashga urinish kuzatiladi. Muallif “competence” so‘zining lug‘aviy ma’nosini “qobiliyat” deb belgi-
lagan holda, uning mazmunan kengroq – ya’ni bilim, ko‘nikma, mahorat va qobiliyatlarni qamrab olgan integral 
kategoriya ekanligini ta’kidlaydi. Bizningcha, ushbu yondashuv juda to‘g‘ri va dolzarb, chunki bu atama orqali 
nafaqat shaxsiy salohiyat, balki uning muayyan faoliyat doirasida namoyon bo‘lishi, ya’ni amaliy samarasi ham 
nazarda tutiladi.

Shu o‘rinda, amaliy samara haqida so‘z yuritilar ekan, J.A.Sattorovning kompetensiyani professional faoli-
yatda qo‘llash bilan bog‘liq fikrlarini e’tiborga olish muhimdir. J.A.Sattorovning fikricha, “Kompetensiya – bu 
shaxsning professional faoliyatida maslahat berish, muammolarni hal qilish va yangi g’oyalarni ishlab chiqish 
qobiliyatidir”.

Haqiqatdan ham, kompetensiyani faqat bilim va ko‘nikmalar majmuasi sifatida emas, balki ularning tegishli 
sharoitlarda maqsadga muvofiq va ijtimoiy ahamiyatli faoliyatda samarali qo‘llana olinishi bilan tavsiflash zarur. 
Biz tadqiqotimiz jarayonida kompetensiya – inson faoliyatining funksional, intellektual, kommunikativ va moti-
vatsion resurslarini birlashtiruvchi tizimli tuzilma ekanini aniqladik. Shuning uchun ham, uning ta’rifi va mohi-
yatini aniqlashda lo‘nda lug‘aviy ma’nodan tashqari, pedagogik-amaliy tahlil asosida yondashish ilmiy jihatdan 
asosli hisoblanadi.

Shuningdek, M.B.Urazova loyihaviy faoliyat nuqtai nazaridan kompetensiyalarni quyidagi turlarga ajratishni 
taklif etadi:
•	 refleksiv kompetensiya: o‘z-o‘ziga baho berish, o‘z shaxsi va faoliyatining yutuqlari va kamchiliklariga 

bo‘lgan o‘ziga xos talabchanlik, o‘z ijodiy yutuqlari va omadsizliklari sababini tushuna olish;
•	 kognitiv kompetensiya: mustaqil ravishda yangi bilim va qobiliyatlarni egallay olish, mustaqil rivojlanish 

g‘oyalarini qo‘llash;
•	 axboriy kompetensiya: kerakli axborotning olinishi, qayta ishlanishi va ishlatilishiga doir maxsus qobili-

yatlarning egallanishi;
•	 kommunikativ kompetensiya yuqori darajadagi muloqotga erishishga yordam beradigan usullar;
•	 ijtimoiy kompetensiya: voqelikning ijtimoiy ahamiyatini anglash, javobgarlikni o‘z zimmasiga olish qobiliyati, 

shaxsiy qiziqishlarning jamiyat ehtiyojlari bilan bog‘liqligining namoyon bo‘lishi . 
Shu nuqtai nazardan, S.A. Mirzayevaning ham kompetensiya tushunchasiga bergan ta’rifi M.B.Urazova

ning fikrlariga o‘xshash jihatlarni o‘zida mujassamlashtiradi. Uning fikricha, “Kompetensiya – bu professional 
faoliyatni amalga oshirish uchun zarur bilim va ixtisosliklarni ochib beruvchi ko’nikma va malakalardir”. Mirzaeva 
ta’kidlagan mazmunga tayanib, kompetensiyani kasbiy faoliyat talab etadigan ixtisoslashgan bilimlarni amalda 
namoyon qiluvchi ko‘nikma va malakalar majmuasi, ya’ni professional rolni barqaror va standartlarga muvofiq 
bajarishga tayyorgarlikning ishonchli ko‘rsatkichi deb izohlash mumkin.

N.V. Kuznesova kompetensiya tushunchasiga qobiliyat sifatida qarab, “Kompetensiya – bu o’z bilim va 
ko’nikmalarini amaliy faoliyatga tatbiq etish qobiliyatidir”, deb ta’kidlaydi. Shuningdek, O.V. Sergeeva ham unga 
hamfikrlik bilan, kompetensiyani shaxsning o’z bilimlarini amaliyotda qo’llay olish qobiliyati ekanini o‘z ilmiy 
ishida keltirib o‘tadi. 

N.V.Tarasova “kompetensiya” tushunchasini “muammoni hal etish uchun bilim va vaziyat, bilim va harakat 
o‘rtasida aloqadorlikni ta’minlash imkonini beradigan bilim, qadriyatlar, layoqatlarga asoslangan umumiy 
qobiliyat” sifatida talqin etadi. Muallifning quyidagi fikridan kelib chiqib, kompetensiya – insonning mavjud bilim 
va hayotiy tajribalarga tayangan holda ma’lum bir muammoni hal etishga doir qobiliyati, degan xulosani berish 
mumkin. Haqiqatdan ham, Tarasova tomonidan berilgan ushbu ta’rif kompetensiyani nazariy bilimlar majmua-
siga cheklab qo‘ymasdan, uning amaliy-faoliyatviy va kontekstual mohiyatini ochib beradi. Bizningcha, ushbu 
yondashuv juda muhim, chunki u bilimni faqat passiv axborot sifatida emas, balki vaziyatga mos ravishda 
qo‘llaniladigan faol resurs sifatida qarashga imkon beradi. 

TADQIQOT METODOLOGIYASI
Tadqiqotimiz davomida aniqlanishicha, real hayot va professional faoliyatda kompetensiya insonning 

shaxsiy qadriyatlari, ichki motivatsiyasi, tafakkur faolligi va harakatlarini uyg‘unlashtirgan holda namoyon 
bo‘ladi. Shu bois, Tarasova ta’rifi nafaqat bilimning tuzilmasini, balki insonning shaxsiy pozitsiyasi va masʼuli-
yatli qaror qabul qilish qobiliyatini qamrab olgan holda, kompetensiyaning chuqur ijtimoiy-psixologik mohiyatini 
ham ifoda etadi, deb hisoblaymiz.

1-jadval: Boshqaruv kompetentligining nazariy asosiy komponentlari
Kompetentlik tarkibi Mazmuni Pedagog faoliyatidagi ahamiyati

Tashkiliy kompetentlik Ta’lim jarayonini rejalashtirish, nazorat qilish 
va muvofiqlashtirish qobiliyati

Dars jarayonini samarali tashkil etish, 
jamoani boshqarish

Didaktik kompetentlik O‘quvchilarga bilim berishda metod va 
texnologiyalarni tanlash O‘quv jarayonining sifatini ta’minlash

Kommunikativ kompetentlik Muloqot qilish, jamoa bilan ishlash, nizolarni 
hal qilish qobiliyati

Sog‘lom psixologik muhitni 
shakllantirish

Innovatsion kompetentlik Yangi texnologiyalarni qo‘llash, kreativ 
yondashuvlarni ishlab chiqish

Ta’limni zamonaviy talablar asosida 
olib borish

Ijtimoiy-madaniy kompetentlik Milliy va umuminsoniy qadriyatlarga tayanish Tarbiya va ma’naviyatni rivojlantirish

TAHLIL VA NATIJALAR
Jadvaldan ko‘rinib turibdiki, boshqaruv kompetentligini rivojlantirish nazariy jihatdan bir-birini to‘ldiruvchi 

komponentlardan tashkil topadi. Ayniqsa, tashkiliy va didaktik kompetentlik pedagogning kundalik faoliyatida 
asosiy rol o‘ynasa, kommunikativ va innovatsion kompetentlik zamonaviy o‘qituvchining yangicha yonda
shuvlarini belgilab beradi.

2-jadval: O‘zbekiston va xorijiy adabiyotlarda boshqaruv kompetentligiga yondashuvlar qiyosiy tahlili
Ko‘rsatkichlar O‘zbekiston adabiyotlarida Xorijiy adabiyotlarda

Asosiy e’tibor Tashkiliy va didaktik jihatlarga Innovatsion va menejment yondashuvlariga
Metodologik asos Milliy qadriyatlar va ta’lim tizimi an’analari Kompetensiya asosida ta’lim, global standartlar
Tadqiqot yo‘nalishlari O‘qituvchi tayyorlash, kasbiy shakllanish Liderlik, menejment, zamonaviy texnologiyalar
Amalga tatbiq etish Davlat ta’lim standartlari, milliy dasturlar Universitetlar va xalqaro ilmiy loyihalar

Rivojlanish tendensiyasi Kasbiy malaka oshirish kurslari orqali Innovatsion boshqaruv va ta’lim menejmenti 
orqali

O‘zbekiston adabiyotlarida boshqaruv kompetentligini rivojlantirish ko‘proq pedagogning tashkiliy-didaktik 
faoliyatiga yo‘naltirilgan bo‘lsa, xorijiy manbalarda menejment, liderlik va innovatsion yondashuvlarga alohida 
urg‘u beriladi. Bu farq nazariy asoslarni boyitish va milliy tajribani xorijiy yondashuvlar bilan uyg‘unlashtirish 
zarurligini ko‘rsatadi.

3-jadval: Boshqaruv kompetentligini rivojlantirishda nazariy yondashuvlarning qiyosiy bahosi
Nazariy yondashuv Kuchli tomonlari Zaif tomonlari

Pedagogik menejment nazariyasi Ta’lim jarayonini samarali boshqarishga 
yordam beradi Amaliyotda to‘liq joriy etish qiyin

Kompetensiya asosidagi yondashuv O‘qituvchining shaxsiy va kasbiy 
rivojlanishini qo‘llab-quvvatlaydi

Barcha sohalarda bir xil samarani 
bermasligi mumkin

Innovatsion ta’lim nazariyasi Zamonaviy texnologiyalarni qo‘llashni 
rag‘batlantiradi

Resurs va sharoit yetishmovchiligi 
tufayli qiyinchilik tug‘diradi

Psixologik-pedagogik yondashuv Shaxsiy rivojlanishga e’tibor qaratadi Boshqaruv mexanizmlarini to‘liq 
qamrab olmaydi

Bu qiyosiy jadval shuni ko‘rsatadiki, boshqaruv kompetentligini rivojlantirishning har bir nazariy yondashuvi 
o‘z kuchli va zaif jihatlariga ega. Shu bois integrativ yondashuv – pedagogik menejment, kompetensiya asosida 
ta’lim va innovatsion nazariyalarni uyg‘unlashtirish eng samarali natija berishi mumkin.

XULOSA VA TAKLIFLAR
Yuqoridagi tahlillar shuni ko‘rsatadiki, bo‘lajak pedagog kadrlarning boshqaruv kompetentligini rivojlanti-

rish zamonaviy ta’lim tizimining eng muhim vazifalaridan biridir. Bu jarayon nafaqat milliy tajribaga, balki xorijiy 
mamlakatlarning ilg‘or amaliyotlariga tayangan holda amalga oshirilsa, yanada samarali natijalarga erishish 
mumkin. Xorij tajribasi shuni anglatadiki, pedagog kadrlarni tayyorlashda ularning nafaqat o‘quv-metodik salo-
hiyatiga, balki boshqaruvchilik, liderlik va tashabbuskorlik fazilatlariga ham alohida e’tibor qaratiladi.

Rivojlangan mamlakatlarda shakllangan model va yondashuvlar pedagog shaxsini kompleks rivojlan-
tirishga, uni ta’lim jarayonining tashkilotchisi, yetakchisi va yangilik yaratuvchisi sifatida shakllantirishga 
qaratilgan. Bu esa boshqaruv kompetentligini rivojlantirishning uzluksiz ta’lim, raqamli texnologiyalarni qo‘llash, 
ijtimoiy-emotsional ko‘nikmalarni shakllantirish va innovatsion muhit yaratish orqali ta’minlanishini ko‘rsatadi.

O‘zbekiston ta’lim tizimi uchun xorijiy tajribani to‘g‘ridan-to‘g‘ri ko‘chirish emas, balki uni milliy qadriyatlar, 
huquqiy asoslar va mavjud shart-sharoitlarga moslashtirish muhimdir. Chunki har bir mamlakatning ijtimoiy-
iqtisodiy rivojlanish darajasi, ta’lim an’analari va milliy madaniyati boshqaruv kompetentligini rivojlantirishda 
o‘ziga xos yondashuvlarni talab qiladi.

Shu bois, bo‘lajak pedagog kadrlarning boshqaruv kompetentligini rivojlantirishda xorijiy tajribadan sama-
rali foydalanish, milliy ta’lim tizimini global standartlarga moslashtirish va innovatsion boshqaruv mexanizmla-
rini keng joriy etish ustuvor vazifalardan biri bo‘lib qolmoqda. Bu jarayon natijasida raqobatbardosh, boshqaruv 
ko‘nikmalariga ega, yangicha fikrlaydigan pedagog kadrlar safi kengayadi va ta’lim sifatining yangi bosqichga 
ko‘tarilishiga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

